ПРЕДЛАГАЧ: Група пратеници

ПРЕДЛОГ  НА

ВОВЕД


I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Северна Македонија задолжителното пензиско и инвалидското осигурување како област е уредено со Законот за пензиското и инвалидското осигурување („Службен весник на Република Македонија” број 98/12, 166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 35/18), 220/18 и 245/18). 

Заради  доуредување на  состојбите во однос на членувањето во вториот пензиски столб, определувањето на пензијата и други прашања од интерес на осигурениците и корисниците на пензија потребна е предметната измена и дополнување на законот.

Со Предлог Законот за изменување и дополнување на Законот за пензиското и инвалидското осигурување се врши дополнување на членот 118 во однос на престанокот на членство во вториот пензиски столб на осигуреници на кои стажот на осигурување се смета со зголемено траење.
Во Главата VII се додава категорија на осигуреници вработени во Агенцијата за разузнавање како овластени службени лица со право на стаж на осигурување со зголемено траење (бенефициран стаж) и можност за остварување право на пензија под посебни услови. 


Со прдложената измена и дополнување исто така се усогласува текстот на законот со Законот за акцизите („Службен  весник на Република Северна Македонија“ број 108/19 и 143/19). 


II. ЦЕЛИ, НАЧЕЛА И ОСНОВНИ РЕШЕНИЈА

 Со Предлог законот за изменување и дополнување ќе се  дорегулираат  одредбите кои се однесуваат на  членувањето во вториот пензиски столб, определувањето на пензијата и други прашања од интерес на осигурениците и корисниците на пензија.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предложените измени и дополнувања на Законот за пензиското и инвалидското осигурување не предизвикуваат дополнителни фискални импликации.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗАТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предложените измени и дополнувања  на Законот за пензиското и инвалидското  осигурување не предизвикуваат дополнителни фискални импликации.

V. ДОНЕСУВАЊЕ НА ПРЕДЛОГОТ НА ЗАКОНОТ ЗА ИЗМЕНУВАЊЕ НА ЗАКОНОТ ЗА ПЕНЗИСКОТО И ИНВАЛИДСКОТО ОСИГУРУВАЊЕ ПО СКРАТЕНА ПОСТАПКА


Со оглед на тоа што не се работи за обемен и сложен закон, согласно со член 170 од Деловникот на Собранието на Република Македонија се предлага Предлог Законот за изменување и дополнување на Законот за пензиското и инвалидското осигурување да се донесе по скратена постапка.

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ПЕНЗИСКО И ИНВАЛИДСКО ОСИГУРУВАЊЕ
Член 1

Во Законот за пензиското и инвалидското осигурување (“Службен весник на Република Македонија” број 98/12, 166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 147/15, 154/15, 173/15, 217/15 27/16, 120/16,132/16, 35/18, 220/18 и 245/18), во членот 118 став (3) точката на крајот од реченицата се заменува со запирка и се додаваат зборовите: „доколку имаат навршен стаж на осигурување со зголемено траење кој овозможува намалување на старосната граница за остварување право на старосна пензија за најмалку една година.“.

Во ставот (4) зборовите: „или во текот на осигурувањето им се утврди стаж на осигурување со зголемено траење,“ се бришат.

Член  2
По член 91-б се додава нов наслов и нов член 91-в кои гласат:
„Осигуреници од Агенција за национална безбедност

Член 91-в

(1) На вработен со посебни должности и овластувања во Агенцијата за национална безбедност, стажот на осигурување му се смета со зголемено траење и тоа секои 12 месеци ефективно поминати на тие должности и овластувања се сметаат како 16 месеци стаж на осигурување.

 (2) Вработен од ставот (1) на овој член кој има најмалку 25 години пензиски стаж од кои најмалку 15 години ефективно поминати на работни места за кои стажот на осигурување се смета со зголемено траење и 55 години (маж), односно 50 години живот (жена), може да оствари право на старосна пензија, ако работниот однос му престане по потреба на службата.“.
Член 3
Во членот 159 став (5) зборовите: „ Владата на Република Македонија“ се заменуваат со зборовите:„ Управниот одбор“.

Член  4
Во член 164-а став (1) алинеја 3 зборовите: „ раководител на одделение – информатика “ и запирката „ се бришат, а запирката по зборот„специјалист“ и зборовите: „информатичар I група “ се бришат.

Во алинеjа 4 зборовите: „информатичар од II група“ се заменуваат со зборовите: „ раководител на одделение – информатика“.

Во алинеjа 5 зборовите „ информатичар од III група “ се заменуваат со зборовите: „помошник на раководител на одделение – информатика “.

Во алинеја 7 пред зборот: „водители“ се додаваат зборовите : „ информатичар од I група, “ .
Во алинеја 8 пред зборот „внатрешен“ се додаваат зборовите:„ информатичар од II група,“.
Член  5

Во член 164-б став (4) по зборовите „Законот за административни службеници“се додаваат зборовите „и колективен договор“

Член 6
Во член 187 став (1) точката 7) се менува и гласи:


 „ дел од износот на платената акциза на енергенти од членот 92 став (3) точки 1), 2) и 5) од Законот за акцизите.“ 
Член 7
Овој закон влегува во сила со денот на објавувањето во „Службен весник на Република Северна Македонија“, а одредбите од членот 2 од овој закон со кој се додава нов член 91-в ќе започнат да се применуваат од 1 септември 2019 година и одредбите од членот 5 од овој закон, со кои се менува членот 187 ќе започнат да се применуваат од  1 ноември 2019 година.
ОБ Р А З Л О Ж Е Н И Е  

НА ПРЕДЛОГ- ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ПЕНЗИСКОTO И ИНВАЛИДСКОTO ОСИГУРУВАЊЕ


I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ПЕНЗИСКОTO И ИНВАЛИДСКОTO ОСИГУРУВАЊЕ

Предлог законот за изменување и дополнување на Законот за пензиското и инвалидското осигурување содржи 7 члена.
Со членот 1 се врши допрецизирање на постојниот член 118 став (3)  и во однос на бенефицираниот стаж за осигуреници кои се задолжителни членови во вториот пензиски столб. Имено, престанокот на членство да настане доколку стажот на осигурување со зголемено траење му овозможува право на предвремено одење во старосна пензија. Во тој случај, со Законот за задолжително капитално финансирано пензиско осигурување се уредува осигуреникот со писмена изјава да се изјасни дали ќе продолжи членството. 
Со членот 2 се врши дополнување на Главата VII со додавање на категорија на осигуреници вработени во Агенцијата за национална безбедност.
Имено, на вработените со статус на овластени службени лица во Агенцијата за национална безбедност („Службен  весник на Република Северна Македонија“ број 108/19), се воведува право на стаж на осигурување со зголемено траење (бенефициран стаж) и можност за остварување право на пензија под посебни услови. 
На истиот начин во постојниот закон постојат одредби за  осигуреници од Министерството за внатрешни работи, Министерството за одбрана, Армијата на Република Северна Македонија и вработени во казнено поправни установи и за овластените службени лица, вработени во Агенција за разузнавање и Оперативно-техничка Агенција.
Со членот 3 се уредува органот со кој директорот односно заменик директорот склучуваат менаџерски договори.

Со членот 4 се врши усогласување со Законот за административни службеници.
Со членот 5 се предвидува законска можност додатоците на плата на административниот службеник да се определуваат покрај со Законот за административни службеници и со колективен договор.
Со членот 6 се врши усогласување со Законот за акцизите („Службен  весник на Република Северна Македонија“ број 108/19 и 143/19).

Со членот 7 се уредува влегувањето и  примената на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби се меѓусебно поврзани и прават правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложениот текст на Закон за изменување и дополнување на Законот за пензиското и инвалидското осигурување ќе се уредат состојбите во однос на членувањето во вториот пензиски столб, определувањето на пензијата и други прашања од интерес на осигурениците и корисниците на пензија.
ТЕКСТ НА ОДРЕДБИТЕ НА ЗАКОНОТ ЗА ПЕНЗИСКОТО И ИНВАЛИДСКОТО ОСИГУРУВАЊЕ КОИ СЕ МЕНУВААТ И ДОПОЛНУВААТ
Задолжително капитално финансирано пензиско осигурување
Член 118

(1) Осигурениците од членот 11 став (1) од овој закон, со исклучок на точките 9) и 15) и осигурениците од членовите 12 и 13 од овој закон, кои прв пат пристапуваат во задолжително пензиско и инвалидско осигурување по 1 јануари 2019 година и на датумот на пристапувањето се помлади од 40 години се задолжителни членови на вториот пензиски столб и плаќаат придонес во задолжителен пензиски фонд по сопствен избор сè додека имаат својство на осигуреник во задолжителното пензиско и инвалидско осигурување.

(2) На осигурениците кои се членови во вториот пензиски столб според член

118 од Законот за пензиското и инвалидското осигурување („Службен весник на

Република Македонија” број 98/12, 166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 35/18 и 220/18) и кои се родени по 1 јануари 1967

година им продолжува членството во вториот пензиски столб.


(3) Осигурениците на кои стажот на осигурување им се смета со зголемено траење и осигурениците од Глава VII - Стекнување и остварување на правата на определени категории осигуреници под посебни услови, не се опфаќаат во вториот пензиски столб.


(4) Осигурениците од ставовите (1), (2) и (3) на овој член кои во текот на осигурувањето ќе добијат основ на осигурување според членот 11 став (1) точки 9) и 15) од овој закон или во текот на осигурувањето им се утврди стаж на

осигурување со зголемено траење, престануваат да бидат членови во вториот пензиски столб.


(5) По исклучок од ставовите (1), (2) и (3) на овој член, осигурениците на кои

стажот на осигурување им се утврдува согласно со членот 100 ставови (2), (3) и

(4) од овој закон кои се во работен однос или самовработени лица со полно работно време и за кои е утврдено ослободување од плаќање на придонесите од задолжително социјално осигурување согласно со Законот за вработувањето и осигурување во случај на невработеност, не се задолжителни членови во вториот пензиски столб за период за којшто е утврдено ослободувањето од плаќање на придонесите од задолжително социјално осигурување.
Член 159


(1) Фондот има директор и заменик-директор кои ги именува Управниот одбор по пат на јавен конкурс.


(2) Конкурсот од ставот (1) на овој член се објавува во три дневни весници кои се издаваат на целата територија на Република Македонија, од кои еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик.


(3) Во конкурсот се определува времетраењето на конкурсот кое не може да биде пократко од 15 дена.


(4) Согласност на одлуката за именување директор, односно заменик-директор на Фондот дава Владата на Република Македонија.


(5) По именувањето на директорот, односно заменик директорот на Фондот се склучува менаџерски договор меѓу именуваниот директор, односно заменик директорот и Владата на Република Македонија.

(6) Директорот на Фондот, односно заменик-директорот се именува за време од четири години.


(7) По истекот на рокот од ставот (5) на овој член истото лице може повторно да биде именувано за директор, односно заменик-директор.


(8) Директорот го претставува и застапува Фондот.
Член 164-а

(1) Вработените во стручната служба на Фондот се класифицираат во следниве категории и нивоа: 

- категорија Б - раководни административни службеници, 

- ниво Б1 раководен службеник од прво ниво (директор на сектор, советник на директорот и шеф на кабинет на директор), 

- ниво Б2 раководен службеник од второ ниво (раководител на Комисија за оцена на работна способност, раководител на филијала Скопје, координатор на сектор, раководител на одделение – информатика, раководител на одделение за внатрешна ревизија, лекар специјалист,  информатичар I група и раководител на отсек за актуарство), 

- ниво Б3 раководен службеник од трето ниво (раководител на одделение- Централа, раководител на филијала од I група, информатичар од II група, актуарски аналитичар од II група и помошник раководител на Филијала Скопје) и

- ниво Б4 раководен службеник од четврто ниво (раководител на Филијала  од II група, раководител на деловница, лекар и информатичар од III група), 

- категорија В - стручни административни службеници, 

- ниво В1 стручен административен службеник од прво ниво (водители на отсек – Централа, стручен соработник – Централа, водител на отсек – Филијала, контролор – Централа, контролор - Филијала Скопје), 

- ниво В2 стручен административен службеник од второ ниво (внатрешен ревизор на обука, соработник – Централа, контролор во Филијала Скопје,  коресподент,  преведувач – лектор во Централа), 

- ниво В3 стручен административен службеник од трето ниво (соработник – Централа, соработник – Филијала) и 

- ниво В4 стручен административен службеник од четврто ниво (соработник – Централа, соработник во Филијала, коресподент, преведувач – лектор во Филијала, контролор) и 

- категорија Г- помошно- стручни службеници, 

- ниво Г1 помошно-стручен службеник од прво ниво (технички секретар, технички секретар – администратор, оператор, референт, контролор, организатор, ликвидатор – аналитичар, благајник, книговодител, техничар), 

- ниво Г2 помошно-стручен службеник од второ ниво (стручен службеник од второ ниво (референт од второ ниво, оператор од второ ниво, архивар - деловодител), 

- ниво Г3 помошно-стручен службеник од трето ниво (архивар – деловодител од трето ниво, архивар, оператор од трето ниво, референт од трето ниво, дактилограф) и 

- ниво Г4 помошно-стручен службеник од четврто ниво (ликвидатор, оператор, референт од четврто ниво, архивар, архивар – деловодител  од четврто ниво).
 (2) Класификацијата на работните места во поднивоа во рамките на исто ниво од ставот (1) на овој член се: 

- ниво Б 1- подниво Б1/1, Б1/2 и Б1/3, 

- ниво Б2-подниво Б2/1, Б2/2, Б2/3 и Б2/4, 

- ниво Б3 – подниво Б3/1, Б3/2, Б3/3 и Б3/4, 

- ниво Б4 – подниво Б4/1, Б4/2 и Б4/3, 

- ниво В1- подниво В1/1, В1/2 и В1/3, 

- ниво В2 - подниво В2/1 и В2/2, 

- ниво В3 – подниво В3/1 и В3/2, 

- ниво В4 – подниво В4/1, В4/2 и В4/3,


- ниво Г4 – подниво Г4/1 и Г4/2. 
(3) Општите и посебните услови (стручни квалификации и работно искуство) на нивоата и поднивоата на работните места по звања наведени во ставот (1) и (2) на овој член ќе бидат пропишани во Правилник за организација и систематизација на работните места.
Член 164-б


(1) Платите на вработените во стручната служба на Фондот од членот 164-а ставовите (1) и (2) од овој закон, се пресметуваат според бодови по категории и тоа: 

- категорија Б од 540 до 716 бодови,  

- категорија В од 430 до 540 бодови и  

- категорија Г од 300 до 400 бодови.  

(2) Делот на плата за работниот стаж на административниот службеник се вреднува во износ од 0,5% од деловите на плата за степен на образование и за ниво, за секоја навршена година работен стаж, а најмногу до 20%. 

(3) Вредноста на бодот за пресметување на платите на административните службеници од ставот (1) на овој член  се утврдува секоја година со одлука на Владата на Република Македонија на предлог на министерот за финансии и министерот за труд и социјална политика, која се донесува во рок од десет дена од денот на донесување на Буџетот на Република Македонија, а во рамките на предвидениот буџет и врз основа на вкупниот број на административни службеници распоредени по соодветните нивоа за тековната година. 

(4) Додатоците на плата на административниот службеник се определуваат согласно со Законот за административни службеници.
Обезбедување средства за пензиско и инвалидско осигурување
Член 187

(1) Средствата потребни за остварување на правата од пензиското и инвалидското осигурување се обезбедуваат со:


1) плаќање на придонесот од платата на работниците, од основиците на осигурување за физичките лица, како и од основицата на осигурување на индивидуалните земјоделци во зависност од висината на остварениот катастарски приход;


2) приходи од дивиденди на акции и добивка од удели;


3) приходи од камати на обврзници и благајнички записи;


4) од Буџетот на Република Македонија;


5) од приходот од фондовите на пензиското и инвалидското осигурување на поранешните републики на СФРЈ, кај кои е навршен дел од стажот на осигурувањето;


6) од имотот на Фондот, продажба на имотот на Фондот;


7) дел од износот на платената акциза на минерални масла наведени во членот 28 став (1) точки 1, 2 и 5 од Законот за акцизите и


8) од други приходи.


(2) Продажбата и давањето под закуп на имотот во сопственост или трајно користење на Фондот ќе се врши според одредбите на Законот за продажба и давање под закуп на деловните згради и деловните простории на Република Македонија.

